Unión del Pueblo Navarro (UPN) talde parlamentarioari atxikitako foru parlamentari Félix Zapatero Soria jaunak idatziz erantzuteko galdera egin du (11-24/PES-00503), jakiteko ea Nafarroako Gobernuak hitzarmen komun bat aurreikusita duen CPAGN, CAAAP eta CCPAMR-ren lagun egiteko animalien babes-zentroak kudeatzeko. Hona hemen Landa Garapenerako eta Ingurumeneko kontseilariak horri buruz ematen duen informazioa: 
Abandonatutako nahiz galdutako lagun egiteko animaliak jasotzea eta mantentzea toki entitateen eskumen esklusiboa da. Hauxe jasotzen du Lagun Egiteko Animaliak Nafarroan Babesteari buruzko apirilaren 4ko 19/2019 Foru Legeak:
15. artikulua. Animalia abandonatu eta desagertuak.
1. Honakoak dagozkie udalei, udalez gaindiko entitateei eta eskualdeei:
a) Beren udal barrutian dauden animalia abandonatu edo galduak jasotzea, eta haiek animalien harrerarako zentroetan sartzea. Horretarako, animaliak jasotzeko zerbitzu iraunkor bat edukiko dute, propioa, mankomunatua zein itundua.
b) Animalien harrerarako zentroak edukitzea, edo harrera-zerbitzua ituntzea Foru Komunitateko Administrazioarekin, beste toki entitate batzuekin, animalien babeserako eta defentsarako elkarteekin edo horretan diharduten beste pertsona juridiko edo fisiko batzuekin.
22. artikulua. Eskumenak eta kontrolak.
1. Udalek, udalez gaindiko entitateek eta eskualdeek honako hauek egin beharko dituzte:
a) Abandonatutako edo desagertutako animaliak jaso, ostatatu eta mantentzeko jarduerak, bai eta katu-kolonien kudeaketa ere. Eskumen hori baliatuta, Nafarroako Gobernuarekin lankidetza-mekanismoak ezarri ahalko dituzte, edo itunak egin ahalko dituzte animaliak babestu eta defendatzeko elkarteekin edo horretarako baimena duten beste pertsona fisiko edo juridiko batzuekin.
Gaur egun, aipatutako zentroak daude funtzionamenduan; bata Iruñeko Udalaren titulartasunekoa da, beste bat Erriberako Mankomunitatearena eta hirugarren bat Nafarroako Gobernuarena.
Azken hori 1993. urtean sortu zuen Osasun Publikoak, hidatidosiaren gaixotasuna kudeatzeko xedez. Zentroa sortu zen Animalien Babesari buruzko maiatzaren 31ko 7/1994 Foru Legea argitaratu eta indarrean sartu aurretik. Arau horrek lehen aldiz jaso zuen animalia abandonatuak eta galduak babesteko zentroak izateko derrigortasuna, eta horretarako eskumena esleitu zien toki entitateei. Nafarroako Gobernuaren Zentroa sortzean asmoa ez zen animalia abandonatuen eta galduen kudeaketa egitea, baizik eta txakurrek zuten gaixotasun zehatz bat tratatzea eta desagerraraztea soilik.
Hala ere, behin gaixotasuna kontrolatu ondoren, animalia abandonatuak jasotzeko toki titulartasuneko zentro publikorik ez zegoenez, mantendu behar izan zen gabezia horri aurre egiteko.
Nafarroako Gobernuak lagun egiteko animalia abandonatuen eta galduen zentroen inguruan dituen eskumenak dira, soil-soilik, sortzen diren zentroak baimentzea eta erregistratzea, bat etorriz ezarritako prozedurarekin (une honetan prozedura hori jasota dago 19/2019 Foru Legea garatzeko erregelamendua onesten duen urriaren 26ko 94/2022 Foru Dekretuan), bai eta zentro horiei kontrolak eta ikuskapenak egitea ere (19/2019 Foru Legearen 22. artikulua).
Halaber, eta Nafarroako Gobernuak kudeatzeko esleitzen zaizkion gaietan koordinatzeko, lankidetzan aritzeko eta laguntzeko dituen eskumen generikoen arabera, udalekin lankidetzan aritu behar da eta beharrezko aholkularitza eta informazioa eman behar dizkie haien eskumenak egikaritzeko gai izan daitezen.
Azaldutako arrazoiengatik, eta lagun egiteko animalien zentroak kudeatzea ez denez Nafarroako Gobernuaren eskumena, Etxaurin kokatutako Animaliak Babesteko Zentroak indarrean jarraitzen duenez, Nafarroako zentro gabeziako egoera ez gaizkiagotzeko, ez da babesteko zentroak kudeatzeko hitzarmen komunik egin behar; halaber, horrek ez ditu ezertan galarazi behar Iruñeko Udalak eta Erriberako Mankomunitateak ildo horretan hartzen ahal dituzten erabakiak.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez. 
Iruñean, 2024ko abenduaren 27an

